



Biotexnolologiya (yun. bios – həyat, techon – məharət, logos – elm) bioloji proseslərin texnika və sənaye istehsalında tətbiqini öyrənir. Gen mühəndisliyi isə onun bir hissəsidir. 
Gen mühəndisliyi – genlərin quruluşunu, funkiyasını, hüceyrəyə və ya nuklein turşusu molekullarına köçürülmə üsullarını  bilməklə onların üzərində çoxlu manipulyasiyalar aparmaqdır.
Gen mühəndisliyinin əsasında DNT`nin ayrı-ayrı nukleotidlərə parçalandıqdan sonra bakteriya plazmidləri və faqların genomu vasitəsi ilə prokariot və eukariot hüceyrələrə köçürülməsi durur. Əmələ gələn bu hüceyrələr hibrid adlanır və yad gen fraqmentinə malik olub, onun ekspressiyasını təmin edir. 
Gen mühəndisliyinin son məqsədi isə müəyyən bir genin kodlaşdırdığı məhsulun və ya əlamətin resipient orqanizmdə təmin edilməsindən ibarətdir. Əvvəlcə həmin məhsulu kodlaşdıran gen (DNT molekulu) seçilir. Həmin DNT molekulunu müəyyən orqanizmdən almaq və ya onu kimyəvi, fermentativ yolla sintez etmək mümkündür. Bundan sonra DNT molekulunu fraqmentlərə parçalayırlar. Bunun üçün restriktaza fermentindən istifadə olunur. Endonukleazalara aid olan ferment, DNT`ni yalnızca müəyyən hissələrdən parçalaya bilir. Canlı hüceyrədə olan bu ferment xaricdən daxil olmuş DNT`ni parçalayır. Hazırda 500+ restriktazanın tanıdığı nukleotid ardıcıllığı müəyyən edilmişdir. Restriktaza təsirindən alınan DNT fraqmenti restrik adlanır. Lazım gəldikdə restrikləri DNT-liqaza vasitəsi ilə uc hissədən birləşdirmək olur. Daha sonra DNT molekulu vektora (lat. daşıyan) birləşdirilir. Vektor yad DNT fraqmentini resipient hüceyrəyə keçirən agentə deyilir. Vektor olaraq plazmid, faq, kosmid, fazmid`lərdən ( bunlar kombinasyon formalardır) istifadə olunur. Kosmid baş hissəsində plazmid DNT olan faqlardır. Həm far, həm də plazmid xüsusiyyəti daşıyırlar. Plazmidlə lambda faqının DNT`dən ibarət kosmid 40-50 minə qədər nukleotid cütü daşımaq qabiliyyətinə malikdir. Rekombinat DNT`ni vektor vasitəsi ilə resipient hüceyrəyə köçürmək üçün transformasiya, transfeksiya, mikroinyeksiya üsullarından istifadə edilir. Hüceyrələrin kalsium xloridlə işlənilməsi transformasiya qabiliyyətini xeyli artırır. rDNT`nin prokariot və eukariot hüceyrələrə faq vasitəsi ilə köçürülməsi transfeksiya adlanır. Bəzi hallarda eukariot hüceyrələrini vektor virusla yoluxdururlar. Bu halda vektor kimi polioma və SV-40 viruslarından istifadə edilir. Mikroinyeksiya üsulu vasitəsi ilə DNT və rDNT heyvan və bitkilərin kultivasiya edilən hüceyrələrinə şüşə mikroiynələrlə köçürülür. rDNT resipient hüceyrəyə liposomlar vasitəsi ilə köçürülə bilər. Liposomlar fosfatidilserin, xolesterinin bərabər qarışığı əsasında hazırlanır. rDNT və liposom qarışığı ultrasəslə işləyir, sonra onu resipient hüceyrə ilə birlikdə inkubasiya edirlər. 
rDNT`ni permissiv hüceyrələr (eng. Permission – icazə) adlandırılan hüceyrələrə köçürürlər. Bu hüceyrələrdə köçürülən rDNT parçalanmadan qalır və vektor replikasiya edə bilir. rDNT`də müvafiq genlərin ekspressiyası nəticəsində insulin, somatotrop hormon, interferon, interleykin istehsal edən bakteriya və maya göbələkləri ştammlarının superprodusientləri alınmışdır.
rDNT`nin heyvanların rüşeym hüceyrələrinə mikroinyeksiyası yolu ilə transgen heyvanlar əldə edilmişdir. Belə heyvanlarda donorun müəyyən genlərinin olması onlara yeni əlamətlər qazandırmışdır. (Məsələn: qanın laxtalanma amili genlərinə malik transgen qoyunlar alınmışdır ki, onların südündə hemofiliyalı xəstələr üçün laxtalanma amili vardır. Donuzlara iribuynuzlu qaramalın boy hormonu köçürməklə yaradılmış transgen donuzlar tez bir zamanda böyüyür və ətində piyin faizi az olur. Həmçinin soyuğa davamlı transgen bitkilər, filopatogen mikroorqanizmlər alınmışdır. Bəzi mikororqanizmlərin immunodominant antigenlərinin genlərini bitkilərə köçürməklə tərkibində müəyyən vaksinlər olan yerkökü və digər meyvə sortları alınmışdır. )









                        Klonlaşdırma
            [image: ]
                                                           İlk klonlaşdırılmış qoyun Dolly.
( 1997-ci ildə Yan Uilmut süd vəzisi toxumasından alınan donor nüvəsindən istifadə etməklə klonlaşdırılmış canlı – sonradan «Dolli» adlandırılan dişi quzu əldə edir. «Dolli» inkişaf etmiş məməlinin somatik (bədən) toxumaları vasitəsilə əldə edilən ilk klonal heyvandır. Onun nüvə donoru finndorsetinin (orijinalının) süd vəzisinin yetişdirilmiş toxuması idi. «Dolli» fenotipik baxımdan bu növlü qoyunlardan fərqlənməsə də, bətninə köçürülən qoyuna qətiyyən bənzəmirdi. Uğurlu nəticəyə baxmayaraq, onun ömrü qısa oldu. Altı ildən sonra – 2002-ci ildə «Dolli»də artritin inkişafı qeydə alındı. Alimlərin fikrincə, bu, klonlaşdırmanın yaratdığı gen mutasiyalarının (dəyişikliklərin) nəticəsi ola bilərdi. Artritdən başqa, «Dolli» həm də normal inkişafdan geri qalırdı. Həmin ilin fevralında ağciyərlərindəki xəstəliyin sürətlə artır və o vəfat edir.)
Klonlaşdırma günümüzün ən aktual problemlərindən biridir. Klonlaşdırmanı süni mayalandırma ilə səhv salmaq lazım deyil. Süni mayalandırma zamanı dişi yumurtahüceyrənin spermatozoid ilə mayalanmasıdır. Klonlaşdırma isə dişi yumurtahüceyrənin haploid nüvəsini kənarlaşdırılaraq başqa bir orqanizmin diploid nüvəsinin bu yumurtahüceyrəyə yeridilməsidir. Bunun nəticəsində elə bir fərd meydana gəlir ki, o, diploid nüvəsini götürdüyümüz orqanizmlə tamamilə oxşar olur. Əvvəllər belə hal ancaq əkizlərdə müşahidə olunurdusa, klonlaşdırma zamanı bu qanunauyğunluq kimi özünü göstərir. Məsələ burasındadır ki, diploid nüvəsi yumurtahüceyrənin daxilinə düşən kimi özünü normal halda yumurtanın mayalanmasından alınan ziqot kimi aparır, və beləliklə də bölünür. Bölünmənin bütün mərhələləri normal ziqotda olduğu kimi gedir. Nəticədə yaranan yeni orqanizm diploid nüvəsini götürdüyümüz orqanizmə genotip cəhətcə tam oxşayır. Bu o deməkdir ki, bu nəsil bütün xüsusiyyətlərinə görə eyni ilə diploid nüvəsini götürdüyümüz orqanizmə bənzəyir. İndiyə qədər məlum idi ki, dünyada bir-birinə oxşayan iki insan tapmaq mümkün deyil, klonlaşdırma isə bu fikirləri alt-üst etdi. Klonlaşdırma müxtəlif məqsədlərlə aparılır. Bu baxımdan onu iki hissəyə ayırmaq olar: terapevtik və reproduktiv klonlaşdırma. Terapevtik klonlaşdırma 14 günlük rüşeymin inkişafının dayandırılması yolu ilə bu rüşeymin differensasiya etməmiş sütun hüceyrələrinin əldə olunmasıdır. Bu əməliyyat o məqsədlə aparılır ki, rüşeym hüceyrələri tam differensasiya etmədiyindən onu insan orqanizminin hər hansı orqanının xəstə və ya ölmüş hüceyrələri ilə əvəz etmək olar. Çünki sütun hüceyrələri elə bir hüceyrələrdir ki, orqanizmin hər hansı hüceyrəsinə çevrilə bilər. Bu üsulla müalicəsi çətin olan bir çox xəstəliklərə qarşı (qastrit, infarkt, miokard, parkenson xəstəliyi, ürək, qaraciyər, və s.) mübarizə aparmaq olar. Reproduktiv klonlaşdırmanın terapevtik klonlaşdırmadan fərqi ondadır ki, bu zaman rüşeym inkişafı dayandırılmır. Belə olan halda rüşeym inkişaf edərək dölə çevrilir o da öz növbəsində yeni fərd şəklində təzahür edir. Klonlaşdırma tibb sahəsində yeni kəşfdir, və hələ ki, tam öyrənilə bilməyən bir bölmədir. Bu istiqamətdə çoxlu təcrübələr aparılır. Bu təcrübələrin nəticələri bəzən kütləvi informasiya vasitələrindən gizli saxlanılır. Klonlaşdırmanın tarixi də müəmmalıdır. Belə ki, ilk klonlaşdırılmış məməli Dolli adlı qoyun hesab olunduğu bir vaxt Raelian dini sektası bildirir ki, ilk klonlaşdırılmış canlı insandır və bu sekta tərəfindən hələ 1978-ci ildə həyata keçirilib. Çoxları bu fikrə şübhə ilə yanaşır və belə hesab edirlər ki, bu sekta tərəfindən uğurlu seçilmiş təbliğat üsuludur. Dində klonlaşdırmaya olan münasibət kəskindir. Müxtəlif dinlər arasındakı bəzi fikir ziddiyyətlərinin olmasına baxmayaraq bu məsələdə demək olar ki, bütün dini icmalar fikir həmrəyliyi nümayiş etdiriblər. Ümumiyyətlə dində Allahın yaratdığına müdaxilə etmək böyük günah hesab olunur. Rusiyanın Tibb Elmləri Akademiyasının molekulyar genetika institutu belə bir bəyanatla çıxış edib ki, insanı nəzəri cəhətdən klonlaşdırmaq mümkündür, amma əgər bu, anormal uşağın doğulması ilə nəticələnəcəksə (qeyd edək ki, belə halların baş vermə ehtimalı 99%-dır) məsuliyyəti kim daşımalıdır? ABŞ höküməti vaxtı ilə bu tip əməliyyatların öz ərazisində aparılmasını qadağan etmiş, nəticədə ilk klonlaşdırma əməliyyatı Atlantik okeanının neytral sularında aparılmışdır. Klonlaşdırma əlehdarları çoxaldıqca bu təcrübələrə vəsait ayıranların sayı da get-gedə azalmağa başladı. Lakin elə ölkələr var ki, əksinə klonlaşdırma təcrübələrinə icazə verib. Yaponiya, Böyük Britaniya bu ölkələrin siyahısındadır. Onlar bunu belə izah edirlər ki, bu proses ciddi nəzarət altında aparılacaq və söhbət yalnız terapevtik klonlaşdırmadan gedir. Klonlaşdırmanın gələcəkdə nə ilə nəticələnəcəyini proqnazlaşdırmaq çətindir. Çünki burada variant müxtəlifliyi çoxdur. Bu fikri unutmaq olmaz: elm elə bir məvhumdur ki, insanın ondan necə istifadə etməsindən asılı olaraq bəşəriyyəti xilas edə və yaxud onu məhv edə bilər. Ona görə də bu məsələ də çox ehtiyatlı olmaq lazımdır. Əks halda bu, çox ağır fəsadlarla nəticələnə bilər. 

Klonlaşdırmanı qadağan edən ölkə və təşkilatlar:
Avropa Şurası – İnsanın klonlaşdırılmasını qadağan edən protokol (1998)
Almaniya – Cinayət Məcəlləsində maddə (5 il həbs)
Fransa – Cinayət Məcəlləsində maddə (20 il həbs)
ABŞ – İnsan klonunun yaradılmasına müvəqqəti qadağa (2003)
BMT – İnsan klonunun yaradılmasını qadağan edən qanunlar qəbul etmək barədə üzv ölkələrə çağırış (2005)

